
Այս գործողությունների պլանի ձեռնարկը հանդիսանում է ուղեցույց «Իրավունքներ Հիմա» ծրագրի մասնակիցների համար, ովքեր ցանկանում են իրենց երկրներում շահերի պաշտպանության պայքար ծավալել հաշմանդամություն ունեցող անձանց հասանելիության և հնարավորությունների համար: Այս ձեռնարկը և հարակից Գործողությունների Պլանի ուղեցույցը ձեր օգտագործման  համար են՝ սկսելու և ուղղորդելու շահերի պաշտպնությանն ուղղված ջանքերը, որոնց նպատակն է ստեղծել հասանելիություն/մատչելիություն և հնարավորություններ հաշմանդամություն ունեցող անձանց համար:
Ողջ աշխարհում հաշմանդամություն ունեցող անձինք, նրանց ընտանիքի անդամները և ընկերները, որոշ պաշտոնյաներ և այլոք իրազեկ են այն խոչընդոտների մասին, որոնք մարգինալացնում/բացառում են հաշմանդամություն ունեցող անձանց: Սակայն, զուտ իրազեկվածությունը փոփոխություն չի ստեղծում: Փոփոխություն տեղի կունենա գործողությունների և շահերի պաշտպանության միջոցով:
[bookmark: h.30j0zll]Շահերի Պաշտպանություն և Գործողությունների Պլանավորում

Շահերի պաշտպանությունը դա խնդիրը օրակարգում ներառելն է, այդ խնդրին լուծում տալը, ինչպես նաև խնդիրն ու լուծումը կարգավորելու համար աջակցություն ապահովելը: Շահերի պաշտպանությունը  դա կարևոր հարցի շուրջ բարձրաձայն խոսելն է՝ ուշադրություն գրավելու նպատակով և որոշում կայացողներին դեպի լուծում առաջնորդելը: Շահերի պաշտպանությունը  դա  որոշումների կայացման գործընթացին մասնակցություն  է, որն ազդում են մեր կյանքի վրա: Շահերի պաշտպանությունը ավելին է, քան խնդրի շուրջ իրազեկումը:

Գործողությունների պլանը մի փաստաթուղթ է, որը ներառում է մի հայտարարություն, թե ինչի՞ եք ուզում հասնել (թե ի՞նչ եք ուզում քարոզել) տվյալ ժամանակահատվածում և մանրամասներ է տրամադրում, թե ինչպե՞ս եք պատրաստվում հասնել այդ նպատակին:  Գործողությունների պլանավորումը Ձեզ կօգնի  կենտրոնանալ ձեր գաղափարների վրա և որոշել, թե ի՞նչ քայլեր են պետք ձեռնարկել այդ կոնկրետ նպատակին հասնելու համար:

Գործողությունների պլանի այս ձեռնարկը ներկայացնում է արդյունավետ Գործողությունների Պլանի հիմնական տարրերը:

1. Խնդիրների Բացահայտում
2. Նպատակի ու Խնդիրների Սահմանում
3. Թիրախային Խմբերի Բացահայտում
4. Ուղերձների Մշակում
5. Հաղորդակցության / Ձեր Ուղերձների Տարածման Ուղիների Ընտրություն 
6. Կոալիցիաների Ստեղծում և Դաշնակիցների Բացահայտում
7. Ռեսուրսների Հայտնաբերում 
8. Գործողությունների Մշակում և Դրանց Իրականացման Համար  Պարտականությունների Որոշում 
9. Տվյալների Հավաքագրում
10. Վերահսկում և Գնահատում

· [bookmark: h.1fob9te]Խնդրի Բացահայտում
Խնդիրը Ձեր բացահայտած այն պրոբլեմն է, որը պահանջում է գործողություն: Այն խնդիրը, որը դուք կընտրեք Ձեր Գործողությունների Պլանի համար պետք է լինի առանձնահատուկ և կոնկրետ, և դա պետք է լինի մի խնդիր, որը կարող է լուծվել հաստատություններ ներկայացնող անհատների գործողություններով (ինչպես, օրինակ, Տեղական Խորհուրդներ, Նախարարություններ, Ազգային Ժողով կամ Խորհրդարան):
Որպեսզի ընտրեք որևէ խնդիր Ձեր Գործողությունների Պլանի համար, մտածեք այն խնդիրների շուրջ, որոնց հաշմանդամություն ունեցող անձինք բախվում են ամեն օր: 

Օրինակ՝ Հաշմանդամություն ունեցող անձինք, ովքեր օգտագործում են անվասայլակներ և այլ տեղաշարժման սարքեր, չեն կարող օգտվել հասարակական տրանսպորտից:

Երբ դուք արդեն ընտրել եք որևէ խնդիր, դուք պետք է լավ պատկերացում ձևակերպեք խնդրի վերաբերյալ: Որոշ հարցեր, որոնք դուք կարող եք ուղղել.

· Ինչու՞ է սա համարվում հաշմանդամություն ունեցող անձանց խնդիր: Որո՞նք են խոչընդոտները:

Օրինակներ՝ Ավտոբուսները չունեն վերելակներ կամ թեքահարթակներ, որից անվասայլակ օգտագործող հաշմանդամություն ունեցող անձինք կարող են օգտվել ավտոբուս բարձրանալու համար: Անվասայլակից օգտվողները չեն կարող բարձրանալ մայթերի կամ հարթակների վրա, որտեղ ավտոբուսները կայանում են:

· Արդյո՞ք հարցի լուծումը կունենա մեծ ազդեցություն: Արդյո՞ք սա «արմատական» հարց է, որը խոչընդոտում է այլ խնդիրների առաջընթացը, եթե այն լուծում չստանա: Արդյո՞ք այս խնդրի լուծումը հնարավորություն կտա իրականացնել այլ փոփոխություններ:
Օրինակ՝ Մատչելի ավտոբուսները հաշմանդամություն ունեցող անձանց  կտան ավելի շատ անկախության և հնարավորություններ, քանի որ նրանք կկարողանան գնալ աշխատանքի և դպրոց, և լիովին ներառվել իրենց համայնքներում: 

· [bookmark: h.3znysh7] Նպատակի ու Խնդիրների Սահմանում

Նպատակը արդյունքի հավաստումն է, որին դուք ուզում եք հասնել՝ Ձեր նշած խնդրին լուծում տալու համար: 

Խնդիրը Ձեր կողմից սահմանած չափելի արդյունքն է, որին կարելի է հասնել կոնկրետ ժամկետում և որը Ձեզ կօգնի իրականացնել ձեր նպատակը:  Խնդիրները պետք է լինեն «ՍՄԱՐԹ» (SMART)՝ 
S - կոնկրետ, պարզ ձևակերպված (Specific), 
M – չափելի, ստուգելի (Measurable), 
A-հասանելի, իրատեսական, հնարավորություններին համապատասխանող 
(Achievable), 
R – համապատասխան, համատեքստին վերաբերող (Relevant),
T -հստակ ժամանակային սահմաններ ունեցող (Timed):


[bookmark: h.2et92p0]Նպատակի Սահմանում
Ձեր նպատակը պետք է լինի ամբիցիոզ/հավակնոտ, բայց իրատեսական:

Օրինակ՝ Երկու տարվա ընթացքում քաղաքի ֆինանսական միջոցներով ձեռք բերված բոլոր ավտոբուսներ պետք է լինեն մատչելի հաշմանդամություն ունեցող անձանց համար, ովքեր օգտագործում անվասայլակներ, սկուտերներ և այլ տեղաշարժման սարքեր:

 Ձեր Գործողությունների Պլանի Նպատակը սահմանելիս դուք պետք է հաշվի առնեք հետևյալը՝

· Արդյո՞ք նպատակը հասանելի է գոյություն ունեցող քաղաքականության կառուցվածքի մեջ: 
· Արդյո՞ք նպատակը իրատեսական է՝ հաշվի առնելով Ձեր առկա ռեսուրսներն ու կարողությունները:

Հասանելի Գործողությունների Պլանի Նպատակի ընտրության չափանիշներ: 

· Արդյո՞ք կան որակական կամ քանակական տվյալներ, որոնք ցույց կտան, որ Նպատակը կլուծի խնդիրը/պրոբլեմը: 
· Արդյո՞ք նպատակը հասանելի է նույնիսկ դիմադրության պարագայում: 
· Արդյո՞ք Նպատակը կունենա բազմաթիվ մարդկանց աջակցությունը, և արդյո՞ք վերջիններս ցանկանում են գործողություններ ձեռնարկել: 
· Արդյո՞ք դուք ունեք ռեսուրսներ, որոնք կաջակցեն Գործողությունների Պլանի Նպատակի աշխատանքին: 

[bookmark: h.tyjcwt]Խնդիրների սահմանում
Մտածեք Գործողությունների Պլանի Խնդիրների մասին որպես չափորոշիչներ կամ կարճաժամկետ նպատակներ, որոնք Ձեզ կօգնեն հասնել Ձեր նպատակին և չափել Ձեր առաջընթացը:  Օգտագործելով «ՍՄԱՐԹ» (SMART) խնդիրները՝ դուք կկարողանաք իրականացնել ձեր Գործողությունների Պլանը:

«ՍՄԱՐԹ» (SMART) Խնդիրներ
· Կոնկրետ. Որքան ավելի կոնկրետ դուք նշեք, թե ի՞նչ եք ուզում, որ Ձեր խումբն իրականացնի և ե՞րբ, այնքան ավելի լավ: 

«Քաղաքային խորհրդի անդամները պետք է իմանան հաշմանդամություն ունեցող անձանց համար մատչելի տրանսպորտի կարևորությունը» գրելու փոխարեն, Ձեր խնդիրը կարող է լինել. Երկու ամսվա ընթացքում «Իրավունքներ Հիմա» ծրագրի թիմը կհանդիպի քաղաքային խորհրդի բոլոր անդամներին՝  համոզվելու համար, որ վերջիններս հասկանում են  տեղաշարժման խնդիրներ ունեցող մարդկանց համար մատչելի ավտոբուսների կարևորությունն ու անհրաժեշտությունը: 

· Չափելի. Ներկայացրեք Ձեր խնդիրները չափելի տեսքով: Որքան ավելի ճշգրիտ դուք ներկայացնեք, թե ի՞նչ եք ուզում անել, այնքան ավելի հեշտ կլինի տեսնել, թե ի՞նչ և որքա՞ն է ձեր խումբը իրականացրել: Սա օգտակար  կլինի Ձեր Գործողությունների Պլանի մշտադիտարկման և գնահատման համար:

Ոչ չափելի: «Քաղաքային խորհուրդը կիմանա որտեղից ձեռք բերել մատչելի ավտոբուսներ»:

Չափելի: «Չորս ամսից քաղաքապետարանի տրանսպորտի բաժինը  քաղաքային խորհուրդին կներկայացնի վեց պոտենցիալ կապալառուների ցանկ, ովքեր կարող են տրամադրել մատչելի ավտոբուսներ քաղաքին»:

· Հասանելի. Լավ է լինել ամբիցիոզ/հավակնոտ, բայց մի մոռացեք սահմանել իրատեսական խնդիրներ, որոնց դուք իրականում կկարողանաք հասնել: Իրական փոփոխությունը պահանջում է ժամանակ և ռեսուրսներ: Եթե դուք ստանձնեք ավելին, քան կարող եք անել, հաշվի առնելով ժամանակն ու ռեսուրսները, դուք կհիասթափվեք և կհուսալքվեք: 

Չափազանց հավակնոտ: Երեք ամսից քաղաքային խորհուրդը օրենք կընդունի և կպահանջի, որ բոլոր նոր ավտոբուսները լինեն մատչելի: 

Հասանելի: Ութ ամիսների ընթացքում քաղաքային խորհուրդը կդիտարկի օրենսդրությունր և կպահանջի, որ բոլոր ավտոբուսները, որոնք ձեռք կբերվեն 2017 թ.-ից  հետո պետական միջոցներով, կլինեն մատչելի այն մարդկանց համար, ովքեր օգտագործում են անվասայլակներ և ունեն այլ տեղաշարժման օգնության կարիք: 

· Համապատասխան (Ձեր նպատակին). Դուք պետք է սահմանեք խնդիրները այնպես, որ դրանք սկսվեն և Ձեզ պահեն Ձեր Նպատակին հաջողությամբ հասնելու ուղու վրա: Եթե դուք չափազանց շատ շեղվեք Ձեր ուղուց, դուք կկորցնեք այն, ինչին ցանկանում էիք հասնել: 

Ոչ համապատասխան: Քաղաքային աշխատակիցների 100% -ը կանցնեն հաշմանդամության թեմայով իրազեկման դասընթացներ:  

Համապատասխան: Մեկ տարվա ընթացքում քաղաքապետարանի տրանսպորտի վարչության բոլոր աշխատակիցները, ովքեր պատասխանատու են նոր ավտոբուսների պլանավորման և ձեռք բերման համար, 100% -ով կվերապատրաստվեն փոխադրամիջոցների մատչելիության թեմայով:

·  Հստակ ժամանակային սահմաններ ունեցող.  Յուրաքանչյուր խնդրի ավարտի համար պետք է սահմանվի ամսաթիվ: Նույնիսկ եթե հանգամանքները փոխվեն և ստիպված լինեք փոխել և հետաձգել Ձեր ամսաթիվը, ավելի լավ է սկսեք հասկանալ ու պատկերացնել, թե ե՞րբ կարող եք իրականացնել Ձեր խնդիրները, և ուստի դուք կիմանաք, թե ե՞րբ է անհրաժեշտ շտկումներ անել: 

Ժամանակային սահման չկա: «Քաղաքը խորհուրդը կգտնի ֆինանսավորման աղբյուրներ»:

Հստակ ժամանակային սահման կա: «Մեկ տարվա ընթացքում քաղաքային խորհուրդը կգտնի ֆինանսավորման աղբյուրները և իր հաջորդ բյուջեում կներառի ֆինանսավորում՝ թեքահարթակներով կամ վերելակներով ավտոբուսներ գնելու  համար»:

· [bookmark: h.3dy6vkm]Թիրախային Խմբերի Բացահայտում
Մարդիկ լավ քաղաքականություն են վարում, այլ ոչ թե հաստատություններ: Շահերի պաշտպանության ջանքերը պետք է թիրախավորեն հաստատություններում գործող անհատներին, ովքեր որոշումներ կայացնելու և այդ որոշումները իրագործելու ուժ ունեն: Ձեր Գործողությունների Պլանի համար դուք պետք է հաշվի առնեք երկու թիրախային լսարան: Առաջնային թիրախային լսարանը ներառում է որոշում կայացողներին, ովքեր փոփոխություն կատարելու իշխանություն ունեն, իսկ երկրորդային թիրախային լսարանը ազդում է որոշում կայացողների վրա: 

[bookmark: h.1t3h5sf]Առաջնային Թիրախային Լսարան: Քաղաքականություն մշակողներ, ում վրա դուք փորձում են ազդել, և ովքեր իրավասու են անդրադառնալ ձեր խնդրին: Օրինակ, քաղաքական գործիչներ, տեղական պաշտոնյաներ, նախարարության պաշտոնյաներ, պատգամավորներ, Գլխավոր Ասամբլեայի անդամներ:

[bookmark: h.4d34og8]Երկրորդային Թիրախային Լսարան: Այս երկրորդային լսարանը իրավունք ունի մուտք գործել և կարող է ազդել քաղաքականություն մշակողների վրա, ովքեր ի զորու են փոփոխություն կատարել:

[bookmark: h.2s8eyo1]Օրինակ:

	Նպատակ: Երկու տարուց քաղաքի կողմից գնված բոլոր նոր ավտոբուսները մատչելի կլինեն հաշմանդամություն ունեցող անձանց համար, ովքեր օգտագործում անվասայլակներ, սկուտերներ և այլ տեղաշարժման սարքեր:

	Առաջնային Լսարան
	Որոշում կայացողների դերը

	1.  Քաղաքային Խորհրդի Անդամներ
	Օրենք է ընդունում և հատկացնում է ֆինանսավորում

	2.  Տրանսպորտի բաժնի աշխատակազմ
	Առաջարկված օրենքի նախագիծը քննարկման է ներկայացնում քաղաքային խորհրդին

	Երկրոդային Լսարան
	Ազդեցության Ոլորտը

	1.  Խորհրդի Անդամների Օգնականներ
	Քաղաքային Խորհրդի Անդամների Անմիջական Խորհրդատուներ 

	2.  Համալսարանի Պրոֆեսոր/Դասախոս
	Մատչելի հասարակական տրանսպորտի հետազոտություն է իրականացնում և խորհուրդ է տալիս քաղաքային և մյուս պետական մարմիններին՝ տրանսպորտով փոխադրման վերաբերյալ:



 Երբ թիրախային լսարանը հայտնաբերվի, դուք պետք է պարզեք աջակցության մակարդակը կամ, թե ի՞նչ դիմադրություն կարելի է ակնկալել նրանցից:

· [bookmark: h.17dp8vu]Ուղերձների Մշակում
(Ուղերձի մշակման աշխատաթերթ)
Ուղերձը Ձեր նպատակի հակիրճ նկարագիրն է, որում ասվում է թե ի՞նչի եք դուք ուզում հասնել, ինչ՞ու և ինչպե՞ս: Ուղերձի հիմնական նպատակն է ստեղծել գործողություն, ուստի Ձեր ուղերձը պետք է ներառի կոնկրետ գործողություն, որը դուք կցանկանաք, որ Ձեր լսարանը/թիրախային խումբը իրագործի: 
 Ձեր առանցքային ուղերձը պետք է հետևողականորեն օգտագործվի Ձեր բոլոր հաղորդակցություններում:

Օրինակ: Ձեր քաղաքում չկան մատչելի ավտոբուսներ հաշմանդամություն ունեցող անձանց համար, ովքեր օգտագործում են անվասայլակներ և այլ տեղաշարժման սարքեր:  Տրանսպորտային այս միջոցի բացակայությունը խստորեն սահմանափակում է հաշմանդամություն ունեցող անձանց կրթության, զբաղվածության, առողջապահության և մասնակցության հնարավորությունները իրենց համայնքում: Մեր քաղաքում հաշմանդամություն ունեցող անձանց համար ներառման և հնարավորությունների ընդլայնման կարևոր առանցքն է ավելացնել վերելակներով և թեքահարթակներով ավտոբուսների քանակը: Օրենսդրությունը պահանջում է, որ պետական միջոցներով ձեռք բերված բոլոր ավտոբուսները լինեն մատչելի, և դա կունենա մեծ ազդեցություն մեր համայնքի ապագայի վրա՝ երաշխավորելով, որ հաշմանդամություն ունեցող անձինք կարող են նպաստել մեր հասարակությանը  որպես անհատներ, աշխատողներ և  սպառողներ: 



· [bookmark: h.3rdcrjn]Հաղորդակցության / Ձեր Ուղերձների Տարածման Ուղիների Ընտրություն 
 
(Ուղերձի մշակման աշխատաթերթ)

Հաղորդակցման ուղին այն ճանապարհն է, որով դուք Ձեր ուղերձները կհասցնեք թիրախային լսարաններին: Հաղորդակցման ուղիների օրինակներ են նամակագրությունը, հանդիպումները, ռադիոն, թերթերը, սոցիալական մեդիան, մամլո ասուլիսներն ու հանրահավաքները:

Օրինակ: Նամակ որոշում կայացնողի  

Տիկին Քաղաքային խորհրդի անդամ
Քաղաքապետարան, սենյակ 100
             Հյուսիսային քաղաք

Հարգելի Տիկին Քաղաքային խորհրդի անդամ,

Այսօր մենք գրում ենք Ձեզ՝ Ձեր ուշադրությունը սևեռելու մեր քաղաքում հաշմանդամություն ունեցող անձանց համար տրանսպորտի բացակայության խնդրի վրա: Մեր քաղաքում չկան մատչելի ավտոբուսներ հաշմանդամություն ունեցող անձանց համար, ովքեր օգտագործում են անվասայլակներ և այլ տեղաշարժման սարքեր: Տրանսպորտային այս միջոցի բացակայությունը խստորեն սահմանափակում է հաշմանդամություն ունեցող անձանց կրթության, զբաղվածության, առողջապահության և մասնակցության հնարավորությունները իրենց համայնքում: Մեր քաղաքում հաշմանդամություն ունեցող անձանց համար ներառման և հնարավորությունների ընդլայնման կարևոր առանցքն է ավելացնել վերելակներով և թեքահարթակներով ավտոբուսների քանակը: Օրենսդրությունը պահանջում է, որ պետական միջոցներով ձեռք բերված բոլոր ավտոբուսները լինեն մատչելի, և դա կունենա մեծ ազդեցություն մեր համայնքի ապագայի վրա՝ երաշխավորելով, որ հաշմանդամություն ունեցող անձինք կարող են նպաստել մեր հասարակությանը  որպես անհատներ, աշխատողներ և  սպառողներ:

Մենք կցանկանայինք հանդիպել Ձեզ կամ Ձեր ներկայացուցչի հետ որքան հնարավոր է շուտ՝ քննարկելու այս հարցը: Մենք անչափ բարձր ենք գնահատում ձեր ուշադրությունն ու առաջնորդությունը: 

Հարգանքներով,

Հաշմանդամություն ունեցող անձանց շահերի պաշտպան

· [bookmark: h.26in1rg]Կոալիցիաների Ստեղծում և Դաշնակիցների Բացահայտում
 (Կոալիցիայի աշխատաթերթ)

Կոալիցիան (նաև անվանվում է ցանց) անհատների և/ կամ կազմակերպությունների խումբ է, ովքեր աշխատում են միասին՝ հանուն ընդհանուր նպատակի: Կոալիցիան կարող է արդյունքի հասնել, որը դժվար կլինի միայնակ իրականացնել որևէ մի անձի համար: Կոալիցիաները, որոնք ներառում են մի շարք կազմակերպություններ, խմբեր և անհատներ ապացուցում են քաղաքականություն մշակողներին, որ կա ձեր հարցի լայն ճանաչում և ձեր նպատակի համար մեծ աջակցություն: 

Գործնականում, կոալիցիայում միասին աշխատելը կարող է բարելավել աշխատանքի որակն ու քանակը, և պարտականություններ սահմանել՝ թույլ տալով անհատներին և խմբերին նպաստել իրենց գաղափարներով, փորձով և ռեսուրսներով:

Չնայած առավելություններին, կոալիցիա կառուցելն ու պահպանելը աշխատատար է: Որոշ մարտահրավերներ պետք է հաշվի առնել և պատրաստ լինել դրանք դիմակայելու:

· Կոնսենսուսի կառուցումը կարող է լինել ժամանակատար գործընթաց:
· Կոալիցիայի անդամների միջև պետք է լինի վստահություն: Օրինակ, անդամ կազմակերպությունները կարող են մրցակցել նույն դոնորներից ֆինանսավորման համար՝ դարձնելով այն համագործակցության համար մարտահրավեր:
· Որքան մեծանում է կոալիցիայի շարքերը, այնքան ավելի է դժվարանում այն կառավարել կազմակերպչական առումով: Շատ կարևոր է կոալիցիայի բոլոր անդամներին տեղյակ պահել հանդիպումների, ձեռնարկված գործողությունների, արդյունքների և առաջիկա գործողությունների մասին:
· Կոալիցիան պետք է իր անդամների միջև աշխատանքը հավասարաչափ բաժանելու միջոցներ գտնի:
· Կոալիցիան պետք է իր բոլոր անդամների միջև համագործակցային ջանք հանդիսանա, այլ ոչ թե լինի մեկի կան մի քանի ավելի ուժեղների սեփականությունը:
· Կոալիցիայի անդամները պետք է պայմանավորվածության գան կոալիցիայի համար անհրաժեշտ կանոնների շուրջ, որպեսզի անխափան և արդյունավետ գործեն:

[bookmark: h.lnxbz9]Կոալիցիայի Ստեղծում

1.	Բացահայտեք կազմակերպություններ, խմբեր և անհատները ովքեր կիսում են Ձեր նպատակները կամ ովքեր աջակից են Ձեր աշխատանքներին, որոնք առնչվում են հաշմանդամություն ունեցող անձանց իրավունքներին: 

· Ինչու՞ են նրանք աջակցում Ձեզ:
· Ինչու՞ են Ձեր խնդիրները կարևոր նրանց համար:  
· Ինչպե՞ս կարող եք դուք օգնել իրենց ի պատասխան:

2.	Հաղորդեք կոալիցիայի Ձեր նպատակն ու տեսլականը:

3.          Մասնակցության և համագործակցության հանձնառություն ձեռք բերեք:

[bookmark: h.35nkun2]Կոալիցիայի Պահպանում

1.	Սահմանեք անհրաժեշտ դերերը 
2.	 Հաստատեք ազատ աշխատանքային կառույց
3.	 Իրականացրեք հմտությունների  ցուցակագրում
4.	 Որոշեք, թե ինչպե՞ս եք դուք շփվելու (էլեկտրոնային փոստով, հեռախոսով, կարճ հաղորդագրություններով, անձնական հանդիպումներով)
5.	Կազմեք անդամ կազմակերպությունների և անհատների կոնտակտային ցանկ
6.	Բաշխեք առաջնորդությունը
7.	Բաշխեք պարտականությունները
8.	Ստեղծեք ենթախմբեր կամ աշխատանքային խմբեր, ովքեր կստանձնեն կոնկրետ գործողություններ
9.    Ընդունեք ներդրումները


· [bookmark: h.1ksv4uv]Ռեսուրսների Հայտնաբերում 

Հայտնաբերեք ռեսուրսներ, որոնց կարիքը դուք կունենաք Ձեր Գործողությունների Պլանն ու Նպատակը  իրականացնելու համար:
Ռեսուրսները ներառում են կամավորներին, սարքավորումներ, գրասենյակային պարագաներ, գրասենյակային տարածք և գումար:


· [bookmark: h.44sinio]Գործողությունների Մշակում և Դրանց Իրականացման Համար Պարտականությունների Որոշում

Գործողությունը մի կոնկրետ քայլ է կամ առաջադրանքների փաթեթ, որոնք ձեռնարկվում են թիմի կողմից՝ մեկ կամ ավելի խնդիրների լուծում տալու համար:  Լավ գործողությունը՝

· Կապված է Գործողությունների Պլանում նշված խնդիրներից մեկի հետ
· Նկարագրում է կոնկրետ առաջադրանքներ, որոնք պետք է իրականացվեն 
· Կարելի է իրականացնել առկա ռեսուրսներով
·  Նշում է պատասխանատու անձին՝ այն իրականություն դարձնելու համար
· Ունի մեկնարկի և ավարտի ամսաթիվ

· [bookmark: h.2jxsxqh]Տվյալների Հավաքագրում
Տվյալներն ու հետազոտությունները կարող են օգտակար լինել Ձեր Գործողությունների Պլանի բոլոր ոլորտներում: Տվյալները կարող են Ձեզ օգնել որոշել, թե ո՞ր խնդիրը ընտրեք, թիրախային լսարաններին կտրամադրեն քննադատական տեղեկատվություն խնդրի վերաբերյալ, կաջակցեն Ձեր առաջարկած լուծումներին և կօգնեն գնահատել Գործողությունների Պլանի արդյունքը:
Օրինակ՝ Նախքան Ռիվեր քաղաքի ավտոբուսների մատչելի լինելը, հաշմանդամություն ունեցող մեծահասակների միայն 10 տոկոսն ունեին զբաղվածություն: Հինգ տարի անց, երբ ավտոբուսների հիսուն տոկոսն արդեն մատչելի էր, հաշմանդամություն ունեցող մեծահասակների 40% -ը զեկուցեց, որ ունեն զբաղվածություն իրենց տանից դուրս:

· [bookmark: h.z337ya]Վերահսկում և Գնահատում

. Ինչպես տվյալների հավաքագրումն ու հետազոտությունը, մշտադիտարկումն ու գնահատումը իրենց ուրույն տեղն ունեն շահերի պաշտպանության ողջ գործընթացում: Ձեր գործողությունների պլանը պետք է ներառի, թե ինչպե՞ս դուք կարող եք վերահսկել գործողությունները և ինչպե՞ս կարող եք չափել արդյունքները: «ՍՄԱՐԹ» (SMART) խնդիրները ինչպես նաև գործողությունները, որոնք հանձնառում են պարտականություններ,  Ձեր մշտադիտարկման և գնահատման գործընթացի մասն են կազմում:
Չմոռանա՛ք ժամանակ վերցնել յուրաքանչյուր գործողությունից հետո՝ արդյունքը փաստաթղթավորելու և գնահատելու համար:

Օրինակ՝ Հանդիպման Հաշվետվության Ձևաթուղթ
Հանդիպեցի՝ 		 				
Հաստատված կապեր՝ 	
Հանդիպման ամսաթիվ՝
             Հանդիպման վայր՝
1.  Մասնակիցների հետ հանդիպում և կոնտակտային տվյալներ:
2.  Ի՞նչ տեղի ունեցավ հանդիպման ժամանակ: (Կցեք նշումներ)
3. Արդո՞ք ստանձնվել են որևէ պարտականություններ և որո՞նք էին դրանք: 
 4. 1-ից 5 թվի սանդղակով, որտեղ 1-ը շատ վատ է, իսկ 5-ը նշանակում է՝ գերազանց, ինչպե՞ս կգնահատեիք հանդիպումը:
1		2		3		4		5
5. Ի՞նչ հետագա անելիքներ կան: Ու՞մ կողմից: Ե՞րբ: (Խնդրում ենք լինել կոնկրետ)

· [bookmark: h.3j2qqm3]Վերջաբան
Փոփոխությունը կարող է ժամանակ պահանջել, ուստի կարևոր է նշել և՛փոքր, և՛մեծ հաղթանակները: Հրապարակելով ձեռքբերումները, որոնք դուք ունեցել եք Ձեր գործողությունների պլանի իրականացման ընթացքում, կօգնեն Ձեզ լինել խանդավառ և հավանաբար կավելացնեն համայնքի աջակցությունը Ձեր ջանքերի համար:

Տոնե՛ք ամբողջ ընթացքում և գնահատե՛ք բոլորի ջանքերը:

